ამბროლაურის მუნიციპალიტეტის მეორე მოწვევის საკრებულოს 
სამოცდამეოთხე რიგგარეშე სხდომის
ო ქ მ ი №08

ქ. ამბროლაური, ბრატისლავა რაჭის ქ. N11                              4 აპრილი 2024 წელი (11:00 სთ)

	ამბროლაურის მუნიციპალიტეტის მეორე მოწვევის საკრებულოს მესამოცე რიგგარეშე სხდომა მოწვეულ იქნა ამბროლაურის მუნიციპალიტეტის საკრებულოს 2017 წლის 14 ნოემბრის N01 დადგენილების - ,,ამბროლაურის მუნიციპალიტეტის საკრებულოს რეგლამენტის“ მე-51 მუხლის პირველი პუნქტის, ა) ქვეპუნქტის შესაბამისად. ასევე ამბროლაურის მუნიციპალიტეტის მერის ზვიად მხეიძის 2024 წლის 01 აპრილის N76-762409259 (რეგისტრაციის თარიღი 01.04.2024წ. ნომერი N12-77240929-77) წერილის საფუძველზე, ამბროლაურის მუნიციპალიტეტის მეორე მოწვევის საკრებულოს თავმჯდომარის, ასლან საგანელიძის მიერ გამოცემული 2024 წლის 2 აპრილის N:ბ77-7724093001  ბრძანების საფუძველზე.
	სხდომას ესწრებოდა საკრებულოს  სრული და სიითი შემადგენლობიდან (30 წევრიდან) 23 წევრი: ასლან საგანელიძე, დავით ხუციშვილი, ზაალ მეტრეველი, დავით გოგსაძე, პაატა მაჭანკალაძე, ბაქარ ბაკურაძე, თენგიზ გელოვნიშვილი, სიმონი ჭელიძე, მერაბი ჩიტალაძე, ამირან ლომთაძე, სოსო ჭელიძე, ელევნორა ბედენაშვილი, ბექა ოშხერელი, მაია კაციტაძე, ნათია მარგველიძე, ესმა მაისაშვილი, გიორგი მურუსიძე, დავით მიქიაშვილი,  ბაკურ სანთელაძე, ნინო ჯოხაძე, ლელა რობაქიძე, მაკა გოცირიძე, ხათუნა ბეშიძე. სხდომას აგრეთვე ესწრებოდა ამბროლაურის მუნიციპალიტეტის მერი ზვიად მხეიძე, მერიის ეკონომიკისა და ქონების მართვის სამსახურის ხელმძღვანელი გიორგი გოძიაშვილი, მერიის საფინანსო სამსახურის ხელძღვანელი ბეჟან კობახიძე, მერიის სოციალური და ჯანდაცვის სამსხურის ხელმძღვანელი მარიკა დვალი, მერიის  სივრცითი მოწყობის და ინფრასტრუქტურის სამსახურის ხელმძღვანელი ერეკლე დოხნაძე და აიპის წარმომადგენლები თამაზ დაუშვილი, ეკატერინე კიბაბიძე, ნატო გელოვნიშვილი, გიორგი გუჯეჯიანი, ციცო სოხაძე. 
	ამბროლაურის მუნიციპალიტეტის მეორე მოწვევის საკრებულოს სხდომას თავმჯდომარეობდა ამბროლაურის მუნიციპალიტეტის მეორე მოწვევის საკრებულოს თავმჯდომარე ასლან საგანელიძე.
	ასლან საგანელიძე მიესალმა საკრებულოს წევრებს, აღნიშნა რომ რიგგარეშე სხდომა მერის ინიცირებულია.
ასლან საგანელიძემ დაადასტურა კვორუმის არსებობა, მადლობა გადაუხადა საკრებულოს წევრებს მობრძანებისთვის საკრებულოს დასამტკიცებლად წარუდგინა ბიუროს მიერ შემუშავებული 

დ  ღ  ი  ს            წ  ე  ს  რ ი  გ  ი  

1. „ამბროლაურის მუნიციპალიტეტში შეზღუდული შესაძლებლობის მქონე პირთა საკითხებზე მომუშავე საბჭოს დებულების დამტკიცების შესახებ“ ამბროლაურის მუნიციპალიტეტის საკრებულოს 2018 წლის 31 იანვრის №19 დადგენილებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი  მარიკა დვალი - ამბროლაურის მუნიციპალიტეტის მერიის პირველადი სტრუქტურული ერთეულის - სოციალური და ჯანდაცვის სამსახურის ხელმძღვანელი
2. ,,ქ.ამბროლაურში მახალდიანის ქუჩაზე (ავტოსადგურის მიმდებარედ) არსებული საზოგადოებრივი საპირფარეშოს (ს/კ N 86.19.21.116) პირდაპირი განკარგვის წესით, სარგებლობის უფლებით, სასყიდლიანი იჯარის ფორმით, 20 წლის ვადით, დავით ბათხაძისათვის (პ/ნ 04001001992) გადაცემაზე ამბროლაურის მუნიციპალიტეტის მერისათვის თანხმობის მიცემის შესახებ
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი  გიორგი გოძიაშვილი - ამბროლაურის მუნიციპალიტეტის მერიის პირველადი სტრუქტურული ერთეულის - ეკონომიკისა და ქონების მართვის სამსახურის ხელმძღვანელი
3. ამბროლაურის მუნიციპალიტეტის ქონების 2024 წლის საპრივატიზაციო ობიექტების ნუსხის დამტკიცების შესახებ
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი  გიორგი გოძიაშვილი - ამბროლაურის მუნიციპალიტეტის მერიის პირველადი სტრუქტურული ერთეულის - ეკონომიკისა და ქონების მართვის სამსახურის ხელმძღვანელი
4. ამბროლაურის მუნიციპალიტეტის ქონების 2024 წლის პრივატიზაციის გეგმის დამტკიცების შესახებ
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი  გიორგი გოძიაშვილი - ამბროლაურის მუნიციპალიტეტის მერიის პირველადი სტრუქტურული ერთეულის - ეკონომიკისა და ქონების მართვის სამსახურის ხელმძღვანელი
5. ,,ამბროლაურის მუნიციპალიტეტის 2024 წლის ბიუჯეტის დამტკიცების შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის №38 დადგენილებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი ბეჟან კობახიძე - ამბროლაურის მუნიციპალიტეტის მერიის პირველადი სტრუქტურული ერთეულის - საფინანსო სამსახურის ხელმძღვანელი
	კენჭის ყრის შედეგად მომხრე:27; წინააღმდეგი: არცერთი; დამტკიცდა დღის წესრიგი.
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - სოციალური და ჯანდაცვის სამსახურის ხელმძღვანელის მარიკა დვალის მოხსენება „ამბროლაურის მუნიციპალიტეტში შეზღუდული შესაძლებლობის მქონე პირთა საკითხებზე მომუშავე საბჭოს დებულების დამტკიცების შესახებ“ ამბროლაურის მუნიციპალიტეტის საკრებულოს 2018 წლის 31 იანვრის №19 დადგენილებაში ცვლილების შეტანის თაობაზე
პროექტი თან ერთვის
მარიკა დვალმა გააცნო საკრებულოს „ამბროლაურის მუნიციპალიტეტში შეზღუდული შესაძლებლობის მქონე პირთა საკითხებზე მომუშავე საბჭოს დებულების დამტკიცების შესახებ“ ამბროლაურის მუნიციპალიტეტის საკრებულოს 2018 წლის 31 იანვრის №19 დადგენილებაში ცვლილების შეტანის თაობაზე წარმოდგენილი დადგენილების პროექტი და აღნიშნა, რომ დღემდე საბჭო მუშაობდა 14 წევრის შემადგენლობით, მიზანშეწონილად მივიჩნიეთ შემადგენლობა 15 წევრამდე გაიზარდოს. გაზრდა მოხდეს შეზღუდული შესაძლებლობის მქონე პირების ჩართულობით, მათი ოჯახის წარმომადგენლების ჩართულობით, იმისთვის რომ ნებისმიერ გადაწყვეტილებას, რომელსაც საბჭო მიიღებს,   გამომდინარეობდეს მათი მოთხოვნებიდან და მათი ინტერესებიდან გამომდინარე, ამ პროექტის მიღებით საბჭოს შემადგენლობა იქნება 15-ი და მათგან მინიმუმ სამი წევრი იქნება თვითონ შშმ პირი ან მათი ოჯახის წევრი.
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა „ამბროლაურის მუნიციპალიტეტში შეზღუდული შესაძლებლობის მქონე პირთა საკითხებზე მომუშავე საბჭოს დებულების დამტკიცების შესახებ“ ამბროლაურის მუნიციპალიტეტის საკრებულოს 2018 წლის 31 იანვრის №19 დადგენილებაში ცვლილების შეტანის თაობაზე დადგენილების მიღების საკითხს
კენჭის ყრის შედეგად მომხრე:23; წინააღმდეგი: არცერთი;  
გადაწყვიტეს: მიღებულ იქნეს „ამბროლაურის მუნიციპალიტეტში შეზღუდული შესაძლებლობის მქონე პირთა საკითხებზე მომუშავე საბჭოს დებულების დამტკიცების შესახებ“ ამბროლაურის მუნიციპალიტეტის საკრებულოს 2018 წლის 31 იანვრის №19 დადგენილებაში ცვლილების შეტანის თაობაზე დადგენილება
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - ეკონომიკისა და ქონების მართვის სამსახურის ხელმძღვანელის გიორგი გოძიაშვილის მოხსენება ,,ქ. ამბროლაურში მახალდიანის ქუჩაზე (ავტოსადგურის მიმდებარედ) არსებული საზოგადოებრივი საპირფარეშოს (ს/კ N 86.19.21.116) პირდაპირი განკარგვის წესით, სარგებლობის უფლებით, სასყიდლიანი იჯარის ფორმით, 20 წლის ვადით, დავით ბათხაძისათვის (პ/ნ 04001001992) გადაცემაზე ამბროლაურის მუნიციპალიტეტის მერისათვის თანხმობის მიცემის შესახებ
პროექტი თან ერთვის
გიორგი გოძიაშვილმა განმარტა ქ. ამბროლაურში მახალდიანის ქუჩაზე (ავტოსადგურის მიმდებარედ) არსებული საზოგადოებრივი საპირფარეშოს პირდაპირი განკარგვის წესით, იჯარის ფორმით 20 წლის ვადით გადაცემის საკითხი, მისი მოვლა-პატრონიბით.
ასლან საგანელიძემ აღნიშნა, რომ ქალაქის იერსახის შენარჩუნების მიუხედავად რჩება ქალაქში არსებული საზოგადოებრივი საპირფარეშოების პრობლემა, ქალაქის ტერიტორიაზე არის სამი საზოგადოებრივი საპირფარეშო, ამ პროექტით მხოლოდ სადგურზე მდებარე საპირფარეშოს განკარგვაზეა, თუმცა კარგი იქნება დაინტერესებულ პირთან სამომავლოდ მოხდეს საუბარი ის ორიც აიღოს ან თვითონ მან ან სხვამ და ამ მიმართულებით წავიდეთ. მისასალმებელია იჯარით განკარგვის საკითხი შესაბამისი პირობებით. თუმცა პროფილის შენარჩუნებას კი ითვალისწინებს პირობები, მაგრამ 20 წელი დიდი დრო ხომ არ არის?
ზაალ მეტრეველმა აღნიშნა, რომ იყოს 10 წელი და შემდეგი გაგრძელების შესაძლებლობით.
სოსო ჭელიძემ აღნიშნა, რომ ვადის შემცირება გამოიწვევს საიჯარო ქირის გაზრდას, ეს ხომ არ გამოიწვევს დაინტერესებული პირის ინტერესის დაკარგვას. 
ამირან ლომთაძემ აღნიშნა, რომ იყოს ეს ვადა არ მოხდეს დაინტერესებული პირის გაქცევა, მთავარია მოგვარდეს ეს საკითხი. კომისიის სხდომაზე აღინიშნა, რომ პროექტში არის ტექნიკური შეცდომა, რომელიც დამტკიცებისთვის უნდა გასწორდეს. 
საკრებულოს წევრებმა აღნიშნეს, რომ იყოს ეს ვადა, არ მოხდეს ინტერესის დაკარგვა და საპირფარეშოს პრობლემა არ დარჩეს მოუგვარებელი. 
ზაალ მეტრეველმა აღნიშნა, რომ ამირან ლომთაძის მოსაზრება გასაგებია, მაგრამ 10 წელით განისაზღვროს და გადაიხედოს მერე და გაგრძელდეს. 
ზვიად მხეიძემ აღნიშნა, რომ ხელშეკრულებაში უნდა ჩაიდოს საფასურის, გადასახადის გადახედვის საკითხი, შესაძლებელია რამდენიმე წლის შემდეგ ეს თანხა გაიზარდოს ან შემცირდეს, ამას ისედაც გავითვალისწინებთ ხელშეკრულებაში. დაინტერესებული პირის მიზანია საჩხერეში არსებული მომსახურების მგავსი მომსახურება მოაწყოს. 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ,,ქ.ამბროლაურში მახალდიანის ქუჩაზე (ავტოსადგურის მიმდებარედ) არსებული საზოგადოებრივი საპირფარეშოს (ს/კ N 86.19.21.116) პირდაპირი განკარგვის წესით, სარგებლობის უფლებით, სასყიდლიანი იჯარის ფორმით, 20 წლის ვადით, დავით ბათხაძისათვის (პ/ნ 04001001992) გადაცემაზე ამბროლაურის მუნიციპალიტეტის მერისათვის თანხმობის მიცემის შესახებ განკარგულების მიღების საკითხს
კენჭის ყრის შედეგად მომხრე:23; წინააღმდეგი: არცერთი;  
გადაწყვიტეს: მიღებულ იქნეს ,,ქ.ამბროლაურში მახალდიანის ქუჩაზე (ავტოსადგურის მიმდებარედ) არსებული საზოგადოებრივი საპირფარეშოს (ს/კ N 86.19.21.116) პირდაპირი განკარგვის წესით, სარგებლობის უფლებით, სასყიდლიანი იჯარის ფორმით, 20 წლის ვადით, დავით ბათხაძისათვის (პ/ნ 04001001992) გადაცემაზე ამბროლაურის მუნიციპალიტეტის მერისათვის თანხმობის მიცემის შესახებ განკარგულება
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - ეკონომიკისა და ქონების მართვის სამსახურის ხელმძღვანელის გიორგი გოძიაშვილის მოხსენება ამბროლაურის მუნიციპალიტეტის ქონების 2024 წლის საპრივატიზაციო ობიექტების ნუსხის დამტკიცების შესახებ
პროექტი თან ერთვის
გიორგი გოძიაშვილმა აღნიშნა, რადგან საპრივატიზებო ნუსხა და გეგმა იდენტურია, ერთად წარადგენს, სამ ცვლილებას მოიცავს, ადმინისტრაციული შენობის მოწესრიგების შემდეგ, მუნიციპალიტეტის ადმინისტრაცია გადავა, გადასვლის შემდეგ ამ შენობის დარბაზის ფლიგელი უნდა დაინგრეს, შესაბამისად მოხდა ამ ნაწილის შეფასება, მისი მდგრადობის შეფასებაზე მიღებულია თანხმობა.
ზვიად მხეიძემ განმარტა, მუნიციპალიტეტის ადმინისტრაციის გადასვლის შემდეგ შენობის დარბაზის ნაწილს შეისყიდის ის პიროვნება ვინც შეიძინა სავადმყოფოს შენობა, შეფასდა 428 000 ლარად. მისი სურვილია მუნიციპალიტეტის გადასვლის შემდეგ შეიძენს და დაანგრევს ერთად.
ელევნორა ბედენაშვილმა დასვა შეკითხვა სასწრაფო რომელ ნაწილში გადავა?
ზვიად მხეიძემ  განმარტა, რომ სასწრაფო გადავა მუნიციპალიტეტის პირველ სართულის ფლიგელში. 
სოსო ჭელიძემ დააზუსტა, მთელი შენობა იქნება, დარბაზის ფლიგელის ჩათვლით იქნება იმ შემსყიდველის. 
ზვიად მხეიძემ აღნიშნა, რომ სასწრაფო შემოვა მერის შენობის პირველ სართულზე და მეორე სართულზე განთავსდება ჯანდაცვის და სოციალური სამსახურები.
ზაალ მატრეველმა ისაუბრა საჩხერეში სტაციონალური მომსახურების მიზნით ავადმყოფების გადაყვანის პრობლემებზე, როგორ ვერ მოხერხდა ადგილზე ამ მიზნით საავადმყოფოს მოწყობა? 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ამბროლაურის მუნიციპალიტეტის ქონების 2024 წლის საპრივატიზაციო ობიექტების ნუსხის დამტკიცების შესახებ განკარგულების მიღების საკითხს
კენჭის ყრის შედეგად მომხრე:23; წინააღმდეგი: არცერთი;  
გადაწყვიტეს: მიღებულ იქნეს ამბროლაურის მუნიციპალიტეტის ქონების 2024 წლის საპრივატიზაციო ობიექტების ნუსხის დამტკიცების შესახებ განკარგულება 
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - ეკონომიკისა და ქონების მართვის სამსახურის ხელმძღვანელის გიორგი გოძიაშვილის მოხსენება ამბროლაურის მუნიციპალიტეტის ქონების 2024 წლის პრივატიზაციის გეგმის დამტკიცების შესახებ
პროექტი თან ერთვის
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ამბროლაურის მუნიციპალიტეტის ქონების 2024 წლის პრივატიზაციის გეგმის დამტკიცების შესახებ განკარგულების მიღების საკითხს
კენჭის ყრის შედეგად მომხრე:23; წინააღმდეგი: არცერთი;  
გადაწყვიტეს: მიღებულ იქნეს ამბროლაურის მუნიციპალიტეტის ქონების 2024 წლის პრივატიზაციის გეგმის დამტკიცების შესახებ განკარგულება
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - საფინანსო სამსხურის ხელმძღვანელის ბეჟან კობახიძის მოხსენება ,,ამბროლაურის მუნიციპალიტეტის 2024 წლის ბიუჯეტის დამტკიცების შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის №38 დადგენილებაში ცვლილების შეტანის თაობაზე
პროექტი თან ერთვის
ბეჟან კობახიძე მიესალმა საკრებულოს წევრებს და წარუდგინა ,,ამბროლაურის მუნიციპალიტეტის 2024 წლის ბიუჯეტის დამტკიცების შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის №38 დადგენილების ცვლილება. მან აღნიშნა, რომ საკრებულოს კომისიის სხდომებზე იყო განხილული საკითხი, სადაც საჭირო გახდა აიპიების მიერ მოთხოვნილ თანხების საკითხზე დამატებითი განმარტებები, რის გამოც საკრებულოს სხდომაზე მოწვეულია არიან აიპის წარმომადგენლები, კითხვების შემთხვევაში განმარტებების გასაკეთებლად. მან თანმიმდევრობით წარუდგინა ცვლილებები საკრებულოს, კერძოდ: შინაგან საქმეთა სამინისტროს მოთხოვნით ვიდეო კამერის შეძენის თანხაა ცვლილებაში ასახული 50000 ლარი, 12070 ლარი სოფელ ჭყვიში ადმინისტრაციული შენობის დემონტაჟისთვის, არსებობს დასკვნა, რომ შენობა არამდგრადია, რომ არ შეიქმნას საფრთხე აუცილებელია დემონტაჟი, 10000 და 20000 ლარი განისაზღვრა, შეძენილ იქნა ქალაქის სამოქალაქო ტრანსპორტის მომსახურებისთვის ავტობუსი, წრიული მოძრაობა მგზავრთა გადაყვანის, ზამთრის პერიოდისთვის საბურავების და სხვა ავტობუსების სხვა ხარჯების დაფინანსებისთვის, 20000 ლარი აისახა მაღალი გამავლობის ავტომობილის შესასყიდად, შესყიდვა მოხდება ისევ დელიკის, ოღონდ კარგი მდგომარეობაში, მოხდება ძველი დელიკის საპრივატიზებოდ გამოტანა და ჩანაცვლდება ახალი მანქანით, 70000 ლარი ამწე-კალათის შესაძენად, გარე-განათების მოვლა-შენახვისთვის, ერთი ერთეული ამწე-კალათი გვყავს დღეს, რომელიც არ არის საკმარისი მუნიციპალიტეტის ტერიტორიაზე 7000 გარე-განათების მოვლისთვის, ცვლილებით ხდება დამატება 50000 ლარის საპროექტო სამუშაოებისთვის.
სოსო ჭელიძემ დასვა შეკითხვა არსებული პროექტები რომ ექსპერტიზაზე გატარდეს თუ ახალი პროექტებისთვის?
ზვიად მხეიძემ განმარტა, რომ ექსპერტიზებიც შედის განსაზღვრულ თანხაში.
ბეჟან კობახიძემ გააგრძელა ცვლილებების წარდგენა, აღნიშნა, რომ დავით თორაძის სახელობის ხელოვნების სკოლისთვის გამოიყო 10000 ლარი, ორი ერთეული გუდასტვირის შესაძენად, გუდასტვირის მასწავლებლის შრომის ანაზღაურებისთვის და სხვადასხვა ღონისძიებებში მონაწილეობის ხარჯების დასაფინანსებლად, 19000 ლარია სკოლამდელი სააღმზრდელო დაწესებულებისთვის განკუთვნილი სამზარეულოს მცირეფასიანი ინვენტარის შესაძენად, ტრანსპორტის დასაქირავებლად, სოფელ ჭრებალოში ბაღის რეაბილიტაციის გამო ბავშვების სხვა ბაღში გადასაყვანად და სათამაშოების შესაძენად. 
ეკატერინე კიბაბიძემ აღნიშნა, რომ ასევე დაზიანებული გათბობის მოწესრიგების ხარჯებს მოიცავს ეს გამოყოფილი თანხები, ცენტრალური ბაღის.
ბეჟან კობახიძემ ასევე წარუდგინა სხვა აიპიებისთვის გამოყოფილი თანხები, თანხა გამოეყო რაჭა-ლეჩხუმისა და ქვემო სვანეთის სარაგბო კლუბის ხარჯების და ხელფასების დასაფინანსებლად 50000 ლარი, კლუბის დაფინანსება დაიწყო შარშან 25000 ლარით, წელს საწყისად 25000 ლარი იყო კლუბის დაფინანსება, არ განხორციელებულა 10% მატება, სანამ სრულყოფილი ხარჯთაღრიცხვა არ მომზადდა, რადგან ოთხივე მუნიციპალიტეტი იღებს თანამონაწილეობას დაფინანსებაში, ერთიან უნდა განსაზღვრულიყო ბიუჯეტი, რომ გვცოდნოდა თითოეული მუნიციპალიტეტს რა თანხა გაეღო, 50000 დაემატა, 75000 ლარია ჩვენი მუნიციპალიტეტიდან. დასუფთავებისა და კეთილმოწყობის სამსახურისთვის სხვადასხვა მიმართულებით გამოიყო თანხა ჯამში 31080 ლარი, ეს არის გარე განათების მიმართულებით, ლედ სანათები, დეკორატიული ბრები, ამწე-კალათის ოპერატორის ხელფასის, ქუჩის დასუფთავების მექანიკური დანადგარების, სამსახურში დასაქმებული სოციალურად დაუცველი მუშაკებისთვის ბენზოხერხის შეძენის, რაც საკრებულოს წევრებმა ასლან საგანელიძემ, ზვიად მხეიძემ, სოსო ჭელიძემ დაადასტურეს, რომ საჭიროა მათი მუშაობისთვის ინვენტარის შეძენა, თავის ძალებით წვალობენ, ეს ინვენტარი წარმომადგენლთან უნდა ინახებოდეს. შემდეგი თანხა ბიუჯეტის ცვლილებაში არის საცურაო აუზის ერთი საშტატო ერთეულის, დაქროლვის სპეციალისტის ხელფასი, ყველაზე მნიშნელოვანი და საპასუხისმგებლოა ეს სპეციალისტი, რაზეც განმარტება გააკეთა საცურაო აუზის წარმომადგენელმა ციცო სოხაძემ და აღნიშნა, რომ ეს სპეციალისტი იქნება არა მარტო დაქროლვაზე პასუხისმგებელი, არამედ წყლის ქიმიურ დამუშავებაზე პასუხისმგებელიც, რასაც თვითონ ასრულებდა უფასოდ. ერთ-ერთ  საცურაო აუზზე მომხდარი ინციდენტის გამო სასურველია ფასიანი გახდეს ამ სამუშაოს შესრულება, ეს საქმე ძალიან საპასუხისმგებლოა, ყოველდღე ხდება წყლის ანალიზის გაკეთება.
საკრებულოს წევრებმა დააზუსტეს თვითონ ციცო სოხაძე იქნება ამ შტატზე? რაზეც განემარტათ, რომ ის იქნება ამ დამატებულ შტატზე, როგორც ქიმიკოსი და სპეციალისტი.
ზვიად მხეიძემ, ელევნორა ბედენაშვილმა აღნიშნეს, დილეტანტის აყვანა შეუძლებელია, სპეციფიკური საქმეა, 10 წლის მანძილზე ციცო სოხაძე ასრულებდა ამ სამუშაოს. 
ასლან საგანელიძემ აღნიშნა, რაიმე ინციდენტი რომ მოხდეს და სპეციალისტი არ გვყავს, რთულია.
ბეჟან კობახიძემ აღნიშნა, რომ ასევე თანხა გამოეყო საფეხბურთო კლუბ ,,რაჭას“ 10350 ლარი, თანამშრომელთა შრომის ანაზღაურებისთვის, მეკარეების, მწვრთვნელის მოთხოვნაა, დაბალი ხელფასი ჰქონდათ და ეს გამოიწვევს გათანაბრებას, ერთნაირი კატეგორიის თანამშრომლის ხელფასი ერთნაირი გახდება. სასპორტო სკოლას ემატება მშვილდოსნობის მწვრთვნელის ხელფასი და იურისტის შტატის ხელფასი.
ასლან საგანელიძემ დასვა შეკითხვა რატომ არ არის სპროტ სკოლის ხელმძღვანელი, რატომ არ ჩაითვალ საჭიროდ მისი მოყვანა? 
ამირან ლომთაძემ აღნიშნა, რომ  კომისიის სხდომაზე ზოგიერთი აიპის ხელმძღვანელის მოწვევა არ ჩავთვალეთ საჭიროდ კომისიის წევრებმა. 
ზაალ მეტრეველმა აღნიშნა, როგორც სპორტ სკოლის თანამშრომელი საქმის ყურშია, მშვილდოსნობის ფედერაციიდან შემოვიდა წერილი, რომ ამ მიმართულებით არის სერთიფიცირებული მწვრთვნელი, მისი მიზანია აღორძინდეს სპორტის ეს სახეობა, დაინტერესებაც გამოიკვეთა. ფედერაცია უზრუნველყოფს ყველანაირად მოწყობას და ინვენტარის გადმოცემას. მან აღნიშნა, რომ ის ყველა სპორტის სახეობის განვითარებას ხელს შეუწყობს. 
ბაკურ სანთელაძემ დასვა შეკითხვა თუ სად იქნება მოედანი მშვილდოსნობისთვის. რაზეც განემარტა, რომ სოფელ ჭრებალოში მოეწყობა. მწვრთვნელი ვინ იქნება? 
სოსო ჭელიძემ დასვა შეკითხვა იურისტი რატომ არის საჭირო? სხვა აიპიებს ყავს იურისტები?
ზვიად მხეიძემ განმარტა, რომ დოკუმენტაციის მოსაწესრიგებლად ესაჭიროებათ აიპიებს იურისტები. მწვრთვნელი იქნება გორდეზიანი ლევანი.
ბეჟან კობახიძემ განაგრძო ცვლილების ბიუჯეტის პარამეტრების წარდგენა, 13000 ლარი დაემატა სტიქიის პრევენციის მიზნით ინფრასტრუქტურის ხარჯებს. წყალმომარაგების ქსელის შენახვის ცენტრს დაემატა 24 000 ლარი 7 თანამშრომლის სახელფასო სარგოსთვის, რომელიც ემეტება ახალი წყლის სისტემების მოვლისთვის.
ზვიად მხეიძემ განმარტა, რომ სოფლებში ხონჭიორში, ბარეულში, გაღმა ბარეულში, ბაჯში, სადაც დაემატა სისტემა რომ ჩართოს და გამორთოს, რაზეც სოსო ჭელიძემ აღნიშნა, რომ საჭიროა.
ზაალ მეტრეველმა აღნიშნა, რომ ჩვენს აიპისთან საჭიროა შეიქმნას წყლის ლაბორატორია, ამაზე ფიქრი მნიშვნელოვანია, სპეციალისტი სჭირდება, იყო ლაბორატორია ადრე ბაქტერიებზე ანალიზი კეთდებოდა. 13 მილიონიანი პროექტია, ქალაქის წყლის სისტემების მოწესრიგების პროექტი, რომელიც უნდა შეთანხმდეს მუნიციპალიტეტთან, რადგან არის ისეთი საკითხები, რომელიც საჭიროებს დაზიანებული მილების შეცვლას, საავტომობილო გზებზე სამუშაოების წარმოებას, დაზიანდება გზები, შეიძლება ავირიდოთ გზის დაზიანება. გაზის გაყვანის გამოც კი პროექტი ძალიან პრობლემურია, გზას უქმნის საფრთხეს, იქმნება ქვის ცვენის საფრთხე და ასევე თვითონ გაზსადენსაც საფრთხე ექნება. ეს საკითხი განსახილველია.
ზვიად მხეიძემ აღნიშნა, რომ პროექტი მოიცავს წყლის სათავე ნაგებობების მოწყობას, დაზიანებული, ძველი მილსადენების შეცვლას, პროექტში ჩაიდება გზის დაზიანების შემთხვევებში აღადგინოს გზა.
ბეჟან კობახიძემ აღნიშნა, რომ ცვლილებაში ასახულია კულტურის ცენტრის დაფინანსება, რაზეც ცენტრის ხელმძღვანელმა, თამაზ დაუშვილმა გააკეთა დეტალური განმარტება. მან აღნიშნა, რომ გაიზარდა სამივლინებო ხარჯები, რომლის ასახვა გახდა საჭირო, ასევე საჭიროა ტრანსპორტის ხარჯის მატება, რადგან ცენტრის ჯგუფების სრული შემადგენლობა ვერ ეტევა სამარშრუტო, ერთ მიკრო ავტობუსში, სხვადასხვა ღონისძიებებზე, ფესტივალებზე, დათვალიერებებზე მონაწილეობის მიღების მიზნით გადასაადგილებლად, ახალი სპექტაკლის დასადგმელად საჭირო ხარჯი, თავის დეკორაციით, ერთი სპექტაკლი იქნება დიდებისთვის, მეორე კი საბავშვო სპექტაკლი, სადაც 23 ბავშვია გაწევრიანებული, თეატრის განვითარებისთვის საჭიროა სპექტაკლების მოწყობა, მწიგნობარის პროექტის თანხაა 25000 ლარი.
მაკა გოცირიძემ დასვა შეკითხვა, კომისიის სხდომაზე აღინიშნა, რომ მწიგნობარის თანხა 15000 ლარი იქნებოდა, რაზეც განმარტება გააკეთა ზვიად მხეიძემ და ბეჟან კობახიძემ, რომ მოსწავლე ახალგაზრდობის ცენტრიდან გადმოვა 15000 ლარი, 10000 ლარი დარჩება მოსწავლე ახალგაზრდობის ცენტრს და სულ ჯამში მწიგნობრისთვის კულტურის ცენტრს გამოეყოფა 25 000 ლარი.
თამაზ დაუშვილმა ასევე განმარტა, რომ კულტურის ცენტრს ემატება ერთი შტატის სახელფასო ხარჯი, საბიბლიოთეკო სამსახურების თანამშრომლების შრომა გაიზარდა, მოიმატა მკითხველის რაოდენობამ, როგორც ცენტრალურ ისე საბავშვო ბიბლიოთეკაში, რის გამოც გაიზრდება ერთი შტატით მთავარ ბიბლიოთეკაში საშტატო ერთეული და საბავშვო ბიბლიოთეკის თანამშრომლის სახელფასო სარგო, რომლის ხელფასი შედარებით დაბალი იყო, ჯგუფი ,,რაეო“ დიდი ხანია აღარ ფუნქციონირებს, სურვილია ამ ცვლილებით მოხდეს ამ ჯგუფის აღდგენა სახელწოდებით ,,ბოშო-ბოშო“  და 7 საშტატო ერთეულის დაფინანსებას მოიცავს.
ზვიად მხეიძემ მიმართა შეკითხვით თუ რატომ იცვლება ჯგუფის ძველი სახელწოდება? იდეა იყო რომ დათუნიკა სხირტლაძის მიერ დაფუძნებული ძველი ჯგუფის ,,რაეო“ გაცოცხლება და მათი მუშაობა გაგრძელებულიყო.
მაკა გოცირიძემ, ელევნორა ბედენაშვილმა და საკრებულოს წევრებმა აღნიშნეს, რომ სახელწოდება არ არის მისაღები სჯობს ,,რაეო“.
ასლან საგანელიძემ აღნიშნა, რომ როგორც ჩანს კომუნიკაცია არ შედგა ჯგუფის შემადგენლობასთან,  სახელწოდებაზე რომ შეჯერებულიყვნენ, სახელწოდება ,,რაეო“ არ არის ისე, ასოცირებულია რაჭასთან, ყველასთან შეთანხმებული იყო, ამიტომ უნდა მოხდეს კომუნიკაცია, უფრო კარგად აღსაქმელი იქნება და გასაჟღერებელიც, ის ძველი ანსამბლი, რომელმაც დათუნიკა სხირტლაძის გარდაცვალების გამო შეწყვიტა ფუნქციონირება სურვილი იყო აღდგენილიყო. მან ასევე აღნიშნა, რომ პირადად შეხვდება ანსამბლის შემადგენლობას და განუმარტავს, ამას ცალსახად ვაფიქსირებთ, რომ ის ანსამბლი უნდა აღდგენილიყო, სხვა შემთხვევაში სასურველია გამოცხადდეს სახელწოდების შესარჩევი კონკურსი.
თამაზ დაუშვილმა აღნიშნა, რომ სიახლეები, ახალი სახელები იწვევს არ მოწონებას, მიზანია ეს ანსამბლი თუ არ გახდა ცნობადი, მაშინ აზრი არ ექნება ამის დაფინანსებას, ამ ჯგუფისთვის გაუქმდება არსებული ქორეოგრაფის შტატი, თუმცა ის ცეკვის ჯგუფის მუშაობა მისი უსასყიდლო ქორეოგრაფიული ხელმძღვანელობით არ შეწყდება. ანსამბლის შექმნისთვის არის ბევრი მნიშვნელოვანი საკითხი, რომელიც უნდა მოწესრიგდეს, ყველაფერი უნდა იყოს სტანდარტის შესაბამისად. კულტურაში არის მხატვარ-დეკორატორი, რომელიც ყველა საქმეს კარგად ასრულებს, წლებია მუშაობს, აქვს დაბალი ხელფასი და მისი ხელფასი გაიზრდება 150 ლარით.
ასლან საგანელიძემ აღნიშნა, რომ სოფლის ბიბლიოთეკარები არიან ნახევარ შტატზე, საკრებულოს მიერ იყო საუბარი  მთლიან შტატად გადაკეთების, ამ კუთხით რა იგეგმება? რაზეც დაუშვილმა გააკეთა განმარტა.
მაკა გოცირიძემ დასვა შეკითხვა ბიბლიოთეკარების ხელფასის მატება ხომ არის ასახული ამ ცვლილებით?
ზვიად მხეიძემ, ბეჟან კობახიძემ, თამაზ დაუშვილმა აღნიშნეს, რომ ის მხოლოდ მთავარ ბიბლიოთეკაში და საბავშვო ბიბლიოთეკის თანამშრომლების ხელფასის გათანაბრებას მოიცავდა.
თამაზ დაუშვილმა ისაუბრა ტრანსპორტის არ არსებობაზე, თბილისის მერიის მიერ მოხდა ავტობუსის გადაცემა, რომელიც უნდა ინახოს და მისი გადმოცემა შეამცირებს ტრანსპორტის ხარჯებს.
ასლან საგანელიძემ აღნიშნა, რომ არის შესაძლებლობა რომ ნორმალური იყოს გადმოცემული ავტობუსი. თამაზ დაუშვილმა თბილისში ერთ-ერთ ღონისძიებაზე ყოფნისას, თბილისის მერთან საუბრისას ყურადღება გაამახვილა ტრანსპორტის პრობლემებზე, რაზეც დაპირება მიიღო თბილისის მერიდან ამ ავტობუსის გადმოცემის.
ზვიად მხეიძემ საკრებულოს მიაწოდა ინფორმაცია ქონების მართვიდან ორი პიკაპის გადმოცემის საკითხზე, ორივე ნორმალურია, ერთი წყლის აიპის გადაეცა, მეორე კომუნალურს, არცერთ სამსახურს არ ყავდა, ამ მხრივ ორივე სამსახური უზრუნველყოფილი იქნება. ასევე მერიასაც გადმოეცა ერთი ავტომობილი ,,კია“ უსასყიდლოდ.
ასლან საგანელიძემ მიმართა თამაზ დაუშვილს რომ ცვლილებაში ასახულია ასევე გახმოვანების აპარატურის შეძენა, რაზეც თამაზ დაუშვილმა ისაუბრა და აღნიშნა, რომ აღარ არის მოწესრიგებული, გარეთ სივრცისთვის კი გარკვეული მახასიათებლები უნდა გააჩნდეს რომ გახმოვანების აპარატურა მოწესრიგებული იყოს.
ბეჟან კობახიძემ აღნიშნა, რომ ბიუჯეტის ცვლილების პროექტი მოიცავს ახალი ადმინისტრაციული შენობისთვის ახალი გამათბობლების შეძენის თანხას, რადგან ძველი გამათბობლების დემონტაჟი და გადატანა არ არის რეკომენდირებული.
ასლან საგანელიძემ განმარტა, არ იყო გათვალისწინებული შენობის მოწყობის ხარჯში ახალი კონდიციონერების შეძენის ხარჯი, არსებული გამათბობლების დემონტაჟი და სხვაგან გადატანა კი შეუძლებელია, მათ ამოწურულია აქვს რესურსი.
ბეჟან კობახიძემ ისაუბრა ფალავანში ხელფასების მატების დაფინანსების ხარჯზე.
ზვიად მხეიძემ აღნიშნა, რომ ჭიდაობის აიპის ხელმძღვანელმა თავის ხელფასის მატებაზე უარი განაცხადა, არასოდეს არ მოუთხოვია ზედმეტი ხარჯები, მიუხედავად ამისა სულ მოწესრიგებული აქვს დარბაზი.
საკრებულოს წევრებმა ისაუბრეს ,,ფალავანის“ ხელმძღვანელის პროფესიონალიზმზე, მის პასუხისმგებლობაზე, მის ღვაწლზე და მის დამსახურებაზე ჭიდაობაში მოპოვებულ ყველა წარმატებაში.
ბეჟან კობახიძემ აღნიშნა, რომ იზრდება ბავშვთა დაცვის პროგრამის თანხები და ასევე მერის ბრძანებით განხორციელებული შიდა, მუხლობრივი გადატანებია ასახული ბიუჯეტის პროექტში. სულ 696900 ლარით გაიზარდა ბიუჯეტი, 122000 ლარი ნაშთი იყო, პრივატიზების გეგმის მატებით არის ეს ასახული.
ამირან ლომთაძემ ფრაქციის ,,სიმართლის ძალა“ სახლით საკრებულოს წარუდგინა ფრაქციის პოზიცია: ,, გუშინ საფინანსო-საბიუჯეტო კომისიის სხდომაზე, ბატონ ბეჟან კობახიძესთან ერთად დეტალურად გავიარეთ ბიუჯეტის ცვლილებების პროექტი.
ზოგადად, ჩვენ არ ვეწინააღმდეგებით ბიუჯეტში ხარჯვითი ნაწილის ზრდას, თუ ის დასაბუთებულია და აგვარებს კონკრეტულ პრობლემებს. მითუმეტეს ჩვენ არ ვეწინააღმდეგებით აიპის თანამშრომელთა ხელფასების ზრდას, პირიქით, მიგვაჩნია რომ ის აიპის თანამშრომელი, რომელიც საქმეს აკეთებს -უკეთესს ხელფას იმსახურებს და დღევანდელ პირობებში 300-400-500 ლარი ძალიან მცირეა.
ამავდროულად, მიგვაჩნია, რომ აქტიურად უნდა გასცეს რეკომენდაციები შიდა აუდიტის სამსახურმა აიპიების მიმართ, რათა გამოირიცხოს თუნდაც უნებლიე გადაცდენები.
წარმოდგენილ ცვლილებებში არის პრობლემური საკითხები, რომელიც თავად ბეჟან კობახიძემ მშვენივრად იცის. ასევე ამ ბიუჯეტში გათვალისწინებულია ჩვენი თხოვნა-წინადადება იმის შესახებ, რომ ჭიდაობის მწვრთვნელებს გაზრდოდათ ხელფასი. არის კიდევ სხვა მნიშვნელოვანი საკითხებიც.
და ამიტომ ყველაფრის გათვალისწინებით, ჩვენ ამ ცვლილებას მხარს დაუჭერთ და იმედს ვიტოვებთ, ბატონო ზვიად, მომდევნო ბიუჯეტის ცვლილებებში ხვანჭკარის სტადიონზე სკამების მოწყობის საკითხიც გათვალისწინებული იქნება. 
ზვიად მხეიძემ განმარტა, მომავალი ცვლილება ბიუჯეტის იქნება მხოლოდ ინფრასტრუქტურულ პროექტებზე, ბეჟან კობახიძემ ერთ-ერთი კონკურსით მოიპოვა ნახევარი მილიონი და ეს თანხები მხოლოდ ინფრასტრუქტურულ პროექტებს მოხმარდება, სადაც გათვალისწინებული იქნება ხვანჭკარის სტადიონიც.
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ,,ამბროლაურის მუნიციპალიტეტის 2024 წლის ბიუჯეტის დამტკიცების შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის №38 დადგენილებაში ცვლილების შეტანის თაობაზე დადგენილების მიღების საკითხს
კენჭის ყრის შედეგად მომხრე:23; წინააღმდეგი: არცერთი;  
გადაწყვიტეს: მიღებულ იქნეს ,,ამბროლაურის მუნიციპალიტეტის 2024 წლის ბიუჯეტის დამტკიცების შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის №38 დადგენილებაში ცვლილების შეტანის თაობაზე დადგენილება
ასლან საგანელიძემ მადლობა გადაუხადა საკრებულოს მხარდაჭერისთვის.
ზვიად მხეიძემ აღნიშნა, რომ  ჩვენ ყველა ამბროლაურელები ვართ, ყველა აქ დაბადებული და გაზრდილი, როცა ესე საქმიანი ურთიერთობაა ჩვენი ამბროლაურის საკეთილდღეოდ მივესალმებით.
სხდომის ოქმს სხდომის Record-55 04.04.2024w..wav Record-56 04.04.2024w..wav აუდიო ჩან აწერი CD დისკზე ჩაწერილი თან ერთვის.
საკრებულოს თავმჯდომარემ, სხდომის თავმჯდომარემ, ასლან საგანელიძემ სხდომა დასრულებულად გამოაცხადა.

